
TAFAKKUR HAQIDA UMUMIY TUSHUNCHA VA UNING
XUSUSIYATLARI

Annotatsiya: Inson atrof-olam (narsa, hodisalar, insonlarni) va o‘zini turli xil
faoliyatlarni bajarish va bu ob’ektlarga ta’sir ko‘rsatgan holda ma’lum bir ijtimoiy
va shaxsiy ahamiyatga molik magsadlarga erishish uchun o‘rganadi. Sezgi, idrok
va tasavvurlar ixtiyorsiz diqqat va ko‘rgazma-obrazli xotira bilan hamkorlikda
insonga aniq bir ob’ektlar va ularning bevosita o‘rganiladigan xossalari haqida
ma’lumot beradilar. Psixik aks ettirishning bu shakllari inson tomonidan ob’ektiv
reallikni bilishning hissiyotli asoslaridir.

Kalit so‘zlar: Fikrlash, operatsiya, xususiyat, fikrlash, nutq, tafakkur, ong,
taglid, mantiqiy, individual, analiz, sintez, intuitsiya, tasavvur, tafakkur, igtidor.

Kirish

Tafakkur bevosita idrokda anglaymaydiganlarni ochib beradi; u olamni
ahamiyatli alogalar va munosabatlarda, uning turli xildagi vositalarida aks
ettiradi. Tafakkurning asosiy vazifasi real bog‘ligliklarga asoslangan zarur
alogalarni vaqt va fazodagi tasodifiy mos kelishlardan ajratgan holda aniglashdan
iborat. Tafakkur jarayonida tasodifiydan zaruratga, ayrimlikdan umumiylikka
o‘tish sodir bo‘ladi.

Shunday qilib, tafakkurni vogelikni umumlashtirilgan va vositalangan aks
ettirish sifatida ta’riflash mumkin. Bundan tafakkurning muhim belgilaridan
biri umumlashtirishdan iboratligi kelib chigadi. Vogelikni umumlashtirgan holda
aks ettirish birgina odam va zamondoshlarining emas, balki, o‘tmish avlodlarining
ham tajribasini gayta ishlab chigish natijasidir. Bu tajriba til yordamida og‘zaki va
yozma nutqda (o‘qituvchilar ma’ruzalarida, kitob, darsliklarda va h.k.)
Ifodalangan. Shuning uchun tafakkur ko‘plab odamlar bilimlarini umumlashtiradi.

Tafakkur va uning xususiyatlari.

Tafakkur jarayonida inson amaliy faoliyat, obrazlar va tasavvurlar, modellar,
chizmalar, belgilar, til kabi jismli va ijtimoiy olamning ahamiyatli aloga va
munosabatlariga kirib borish magsadida, insoniyat tomonidan ishlab chigilgan turli
xildagi vositalardan foydalanadi.

Tafakkurning ikkinchi muhim belgisi vogelikni analizatorga bevosita ta’sir
ko‘rsatmay, ko‘pchilik hollarda asboblar ko‘magida olingan qo‘shimcha belgilar
yordamida anglanadiganlarni  tushunish va namoyon qilish  imkonini

yaratuvchi vositali tarzda aks ettirishdir. Hodisalarning gonuniyatlari, ichki
alogalari bizning ongimizda hodisalarning tashqgi belgilarida vositali tarzda
namoyon bo‘lishi bilan inson ichki, barqaror o‘zaro aloqalarning
belgilarini aniglab oladi.

Tafakkurning o°ziga xos xususiyati bilish yoki amaliy faoliyat jarayonida
yuzaga keladigan u yoki bu vazifani bajarish bilan bog‘ligligidan iborat. Tafakkur
muammoli vaziyatdan, tafakkurning maqgsadi bo‘lgan savolga javobdan
boshlanadi.

Tafakkur muammosini ko‘rib chigqan a.a.smirnov tafakkur va agliy
jarayonlarning assotsiativ tarzda kechishini tafovutlash zaruriyati hagida
ogohlantirgan edi. Gap shundaki, agliy faoliyatda biz assotsiatsiyalardan keng
foydalanamiz, chunki ular tafakkur masalalarini echishda ahamiyatli yordam
ko‘rsatadi. Agqliy jarayonlarning assotsiativ kechishida holat o‘zgacha bo‘ladi.
Muhim tafovut shundan iboratki, bu vaziyatda o‘z oldimizga hech qanday maqsad
qo‘ymaymiz, chunki hech qanday vazifani bajarmaymiz. Bunda bir jarayon
ikkinchisi bilan almashadi, chunki ular bir-biri bilan assotsiativ tarzda bog‘langan
bo‘ladi. Tafakkur jarayonlarining assotsiativ tarzda kechishi ko‘p hollarda inson
toliggan bo‘lib, hordiq olishni Xxohlayotganida kuzatiladi. Uyquga ketishdan oldin
xayolingizdan ketma-ket turli xildagi o‘ylar o‘tishini kuzatgansiz. Mana shu o‘ylar
ma’lum assotsiatsiyalarga kiradi.

Tafakkurning alohida muhim o°ziga xos xususiyati — bu uning nutq bilan
uzluksiz aloqgasi. Tafakkur va nutqning bunday alogasi, avvalambor, fikrlarning,
hatto, nutq tovush shakliga ega bo‘lmagan holat, masalan, kar-soqov odamlarda
ham nutq shakliga mujassamlashtirilishida o‘z ifodasini topadi. Biz doimo so‘zlar
orgali fikr yuritamiz.

Qisqartirilganlik, muxtasarlik, ixchamlilik xususiyatiga ega bo‘lgan yashirin,
tovushsiz, ichki nutq insonning tafakkur mexanizmi bo‘lib hisoblanadi.

Nutq tafakkur qurolidir. Ma’lum fikr so‘zlar bilan ifoda etilganida tafakkur
jarayoni amalga oshiriladi. Fikrni so‘z bilan ifoda etish — ifodalash motivi (nutgiy
magsad), ichki nutq, fikrni tashqi tomondan nutgiy ifodalash kabi bosgichlaridan
iborat bo‘lgan murakkab jarayon.

Tafakkur — bu narsalar mohiyatini ochib beruvchi g‘oyalar harakati. Uning
natijasi obraz emas, balki ma’lum bir fikrdir. Tafakkur — bu kiritilgan yo‘nalishli-
tadqiqiy, qayta o‘zgarishli va bilish xususiyatiga ega bo‘lgan harakatlar va
muolajalar tizimini taxminlovchi alohida turga ega bo‘lgan nazariy va amaliy
faoliyat.

Tafakkur moddiy olam gonuniyatlari, tabiat va ijtimoiy-tarixiy hayotdagi
sababiy-oqibat alogalari, insonlar psixikasi gonuniyatlarini tushunish imkonini
beradi. Aqliy faoliyat natijalarini qo‘llash sohasi bo‘lgan amaliyot tafakkur
faoliyatining manbai bo‘lib xizmat qiladi.

Tafakkur, odatda, nazariy va amaliy tafakkurlarga bo‘linadi. Nazariy
tafakkurda tushunchali va obrazli tafakkur, amaliy tafakkurda esa —ko‘rgazmali-
obrazli va ko‘rgazmali-harakatli tafakkur ajratiladi.

Tushunchali  tafakkur —bu  ma’lum  tushunchalar  qo‘llaniladigan
tafakkur. U yoki bu aqgliy masalalarni echishda boshga odamlar tomonidan
aniglangan va tushunchalar, mulohazalar, xulosalar shaklida ifodalangan tayyor
bilimlardan foydalanamiz.

Obrazli tafakkur —bu obrazlar yordamida mulohaza yuritish jarayonining
bir turi. Ular xotiradan olinadi yoki tasavvurda hosil gilinadi. Ko‘pincha
tafakkurning bu turi badily ijodkorlik faoliyati bilan shug‘ullanuvchi odamlarda
ustun bo‘ladi.

Tushunchali tafakkur vogelikni anig va umumlashtirgan holda aks ettiradi,
lekin bunday aks ettirish mavhumdir. O‘z navbatida, obrazli tafakkur atrofimizdagi
olamni aniq va sub’ektiv aks ettirish imkonini beradi. Shunday qilib, tushunchali
va obrazli tafakkurlar bir-birini to‘ldiradi.

Ko‘rgazmali-obrazli tafakkur obrazlarni qo‘llash bilan bog‘liq. Bu tafakkur
odam biror masalani echishda turli obrazlarni, hodisalar va jismlar hagidagi
tasavvurlarni tahlil qilishida, giyoslashtirishida, umumlashtirishida namoyon
bo‘ladi.

Ko‘rgazmali-harakatli tafakkur — mohiyati real jismlar bilan amalga
oshiriladigan amaliy o‘zgartiruvchi faoliyatdan iborat bo‘lgan tafakkurning alohida
turi. Tafakkurning bu turi biror-bir moddiy mahsulot ishlab chigarish magsadidagi
mehnat bilan mashg‘ul bo‘lgan odamlarda kengroq ifodalanadi.

Yana til vositalari asosida vazifa bajaruvchi so‘z-mantiqiy tafakkur mavjud
bo‘lib, u tafakkur tarixiy rivojlanishining so‘nggi bosqichidir. Unga tushunchalar
va mantiqiy hosilalarni qo‘llash xosdir.

Amaliy tafakkur tajriba, amaliy harakatlar asosida amalga oshiriladi va aniq
vazifalarni bajarishga qaratilgan, nazariy — tajriba bilan ish ko‘rmasdan
tushunchalardan foydalanadi. Diskursiv tafakkur — kengaytirilgan tafakkur, ichki
sezgi kechishining tezligi, aniq ifodalangan bosgichlarning mavjud emasligi, oz
darajada anglanganligi bilan xaraterlanadi. Reproduktiv, ishlab chigaruvchi
tafakkur — bu namuna bo‘yicha tafakkur, ijodkorlik esa — yangi kashfiyotlar,

Indexing: Google scholar, page 49



Young Scientist Research Journal Of Karakalpakstan_October vol 1 issue 1 2025y

yangi natijalarga olib boruvchi tafakkur. Realistik tafakkur voqgelikni to‘g‘ri aks
ettiradi, odam o°z hulg-atvorini anglaydi, autistik tafakkur esa, asosan, ob’ektga
emas, affektga mos bo‘lganlarni ifodalaydi, ehtiyojni qondirishga, kelib chigqan
hissiy zo‘riqishni kamaytirishga yo‘naltirilgan bo‘ladi.

Tafakkurning aqgliy jarayonning natijasi hisoblangan uch xil shakli:
tushuncha, mulohaza va xulosa farq gilinadi.

Tushuncha — bu jism va hodisalarning umumiy, ahamiyatga ega bo‘lgan va
farglanuvchi belgilarini aks ettiruvchi tafakkur shakli. Tushunchalar asosida
hodisalar va jismlar hagidagi mavjud bilimlarimiz yotadi.
U aniq va mavhum bo‘lishi mumkin. Jismning barcha belgilaridan aynan ushbu
Jjism yoki o‘xshash jismlar guruhini xarakterlab beruvchi ma’lum belgilar
yig‘indisi ajratilgan bo‘lsa, u holda aniq bir tushuncha haqida gap ketadi. Bunday
tushunchalarga shahar, g‘oya, jamiyat va boshqalar kiradi. Agar jismdagi biror-bir
alohida belgi ajratilib, va bu belgi o‘rganish predmeti bo‘lib xizmat qilsa, alohida
jism sifatida o‘rganilsa, mavhum tushuncha hosil bo‘ladi. Bunday tushunchalarga
fidokorlik, tenglik, vijdoniylik va boshqalar kiradi.

Tushunchalar ayrim va umumiy bo‘lishi mumkin. Ayrim belgilar deb,
Jismning qaysi sinfga tegishliligidan qat’1y nazar, yagona jismga taallugli bo‘lgan
tushunchaga aytiladi. Ayrim tushunchalarga moskva, toshkent, baykal ko‘li va
boshqgalar kiradi. Umumiy tushuncha deb, bir jismga emas, balki, jismlar sinfiga,
bu sinfdagilarning istalgan jismiga tegishli bo‘lgan tushunchaga aytiladi. Masalan,
samolyot, davlat, korxona, institut va h.k.

Tushunchalarning tasavvurdan farq qiluvchi o‘ziga xos xususiyatlariga,
tasavvurlarning doimiy obrazga ega ekanligi, tushuncha esa — bu so‘zda oz
ifodasini topgan fikr ekanligidan iboratligi Kiradi; tasavvur ahamiyatli va
ahamiyatga ega bo‘lmagan belgilarni o°z ichiga oladi, tushunchalarda esa faqatgina
ahamiyatli belgilar saqlanib qoladi. Tushuncha tasavvurdan ko‘ra ko‘proq
umumlashtirilgan aks ettirish hisoblanadi.

Xulosa.

Tafakkur psixik faoliyat sifatida miyaning vazifasi hisoblanadi. Oddiy psixik
jarayonlar, masalan, sezgilar uchun asos vazifasini o‘taydigan yuqoriroq
darajadagi miya jarayonlari tafakkurning fiziologik asosini tashkil etadi. Lekin
hozirda tafakkur jarayonini ta’minlovchi barcha fiziologik tuzilmalarning o‘zaro
ta’sir etish tartibi va ahamiyati haqida aniq fikr mavjud emas. Tafakkur faoliyatida
miya peshona gismlari alohida ahamiyatga ega ekanligi shubhasizdir. Bundan
tashqgari, bosh miya po‘stlog‘ining tafakkurni gnostik (bilish) vazifasi bilan

Indexing: Google scholar, page 50



Young Scientist Research Journal Of Karakalpakstan_October vol 1 issue 1 2025y

ta’minlovchi doirasi, shuningdek, tafakkur jarayonini ta’minlovchi miya nutq
markazlari ham katta ahamiyatga ega.

